
Aziz Tapa menitiskan air mata 
TAN Sri Aziz Tapa, 88, tidak 
dapat melupakan detik-detik 
bersejarah bersama kira-kira 
100,000 rakyat dari seluruh 
negara melaungkan kata-kata 
keramat merdeka! merdeka! 
merdeka! di Padang Banda Hilir, 
Melaka pada 20 Februari 1956. 

Beliau yang merupakan guru 
Sekolah Kebangsaan Merlimau 
ketika itu terlibat sebagai 
jawatankuasa sambutan 
Rombongan Merdeka diketuai 
Tunku Abdul Rahman Putra 
untuk mengumumkan tarikh 
kemerdekaan di pentas khas di 
padang tersebut. 

Aziz yang semakin uzur 
masih mempunyai daya ingatan 
yang cukup kuat sehingga dapat 
mengimbau kisah lampau 55 
tahun lalu itu. 

Tokoh veteran UMNO dari 
Melaka itu sukar untuk 
mengungkapkan perasaannya 
sewaktu berada dalam kelompok 
lautan manusia membanjiri 
Padang Banda Hilir ketika itu. 

"Hanya mereka yang ada di 
situ lebih mengerti apa makna 

merdeka yang dilaungkan. 
"Air mata saya bergenang dan 

rasa gementar bercampur 
gembira menanti kepulangan 

membayangkan betapa hebatnya 
sambutan kepada Rombongan 
Merdeka oleh lautan manusia 
yang membanjiri setiap sudut di 
Padang Banda Hilir. 

Katanya, sehari sebelum 
ketibaan Rombongan Merdeka 
dari London, rakyat dari seluruh 
negara sudah berpusu-pusu 
datang ke Melaka. 

"Bayangkan mereka datang 
dari setiap pelusuk negara, dari 
Perlis hingga ke Johor, datang 
bukan sahaja menaiki bas dan 
kereta, malah ada juga yang 
sanggup menumpang lori untuk 
datang ke Melaka. 

"Ada juga bermotosikal dan 
tidak kurang pula mereka yang 
duduk berhampiran Melaka 
seperti Muar, Seremban datang 
menaiki basikal," ujarnya. 

Pada sebelah malam pula, kata 
Aziz, orang ramai sanggup tidur 
di bawah pokok di Padang Banda 
Hilir hanya sekadar beralaskan 
tikar. 

Tidak kurang juga yang tidur 
di mana-mana surau atau masjid. 
Sekolah turut menjadi tempat un-

tuk bermalam menanti keesokan 
harinya. 

Katanya, di mana-mana sahaja 
jalan masuk ke Banda Hilir yang 
menuju ke pentas utama yang 
disediakan untuk Rombongan 
Merdeka, kelihatan orang ramai 
berpusu-pusu. 

"Sukar untuk menceritakan 
semula perasaan ketika itu 
apabila setiap orang melaungkan 
merdeka! merdeka! merdeka! di 
segenap sudut kawasan padang 
itu," ujarnya. 

Aziz yang juga bekas Ahli 
Dewan Undangan Negeri (ADUN) 
Nyalas dari 1978-1982 dan Rim 
dari 1982-1986 berkata, 
kebijaksanaan pemimpin dan 
perjuangan UMNO membolehkan 
negara memperoleh kemerdekaan 
tanpa mengeluarkan setitik darah 
sebaliknya menerusi 
perundingan. 

Tetapi hari ini, katanya, rakyat 
apabila melaungkan kata-kata 
merdeka! merdeka! merdeka! 
seolah-olah tidak mengerti apa 
maknanya kemerdekaan yang 
dilaungkan itu. 

Rombongan Merdeka," ujarnya 
tenang. 

Aziz yang berusia 33 tahun 
ketika itu tidak dapat 


